
Qiymət dar mənada məhsula və ya xidmətə təyin edilən pul məbləğidir. Daha geniş mənada isə qiymət məhsul va xidmətdən istifadə etmək üçün istehsakçıların mübadilə etdiyi dəyərlər toplusudur. Tarixən, ənənvi olaraq qiymət alıcıların seçiminə təsir edən əsas faktor olmuşdur. Ancaq, indi son illər, alıcıların seçim davranışında qiymətdən başqa, digər amillər daha vacib olmuşdur. Məsələn məhsulun alıcının zövqünə oxşaması.
Tarix boyu qiymətlər alıcılar və satıcılar arasında aparılan danışıqlar nəticəsində təyin olunmuşdur. Burada satıcılar alıcıların pul gəlirlərini və şəxsi büdcəsini nəzərə aləraq “qiymət siyasəti” yeridirlər. Sabit qiymət siyasəti- bütün alıcılar üçün bir qiymətin qoyulması- nisbətən müasir fikirdir və XIX əsrin sonlarında çoxsaylı pərakəndə satıcıların inkişafı nəticəsində əmələ gəlmişdir. Təqribən yüz il keçdikdən sonra, indi, şirkətlərin əksəriyyəti sabit qiymətqoyma meyllərini dəyişirlər. Onlar bizi fərdi müştərilərdən və şəraitdən asılı olaraq dinamik qiymətqoyma dövrünə aparırlar. İnternet, korporativ şəbəkə və naqilsiz komunikasiya xidmətləri heç vaxt olmadığı kimi alıcıları və satıcıları bir-biri ilə əlaqələndirir. Müxtəlif web saytlar alıcılara tez və rahat şəkildə malları və qiymətləri müqayisə etməyə imkanı yaradırlar. Online hərrac saytları  satıcı və alıcılara məhsullar üzrə qiymətlərin qoyulması danışıqlarını asanlaşdırmışdır. Priceline kimi saytlar müştərilərə öz qiymətlərini təyin etməyə imkan verir. Eyni zamanda, yeni texnologiyalar satıcılara müştərilərin alış vərdişləri, xərcləmə hüdudları haqqında məlumat əldə etməsi üçün imkan yaradır ki, onlar öz məhsullarını və qiymətlərini uyğunlaşdıra bilsinlər.
Mövzunun aktuallığı. Müasir dövrdə qiymətqoyma marketoloqların üzləşdiyi bir nömrəli problemdir. Buna baxmayaraq, bir çox şirkətlər qiymətqoymanı düzgün aparmırlar. Problem çox zaman ondan ibarət olur ki, şirkətlər satış həcmlərini artırmaq üçün qiyməti həddən artıq endirirlər. Hərçənd ki, müatərilərini öz məhsulların daha yüksək qiymətə layiq olduğuna inandırmaq daha düzgün olardı. Digər səhv ondan ibarət olur ki, qiymət istehlakçı yönümlü və marketinq kompleksini hesaba alan deyil, mənfəət qazanmaq yönümündə təyin olunur.
Heç bir firma məhsula qiymət qoymada sərbəst deyil. Əgər firmanın strateji marketinqi kifayət qədər inkişaf etmişdirsə və nəticədə onun bazar üzərində müəyyən nüfuzu varsa, o zaman qiymət təyini ən vacib məsələlrdən biri olur, strategiyanın uğurunu təmin edir. Firma qiymət probleminə 2 aspektdən yanaşa bilər: 1. Qiymət də reklam kimi satışın stimullaşdırılması alətidir; 2. Qiymət firmanın uzunmüddətli mənfəətinin müəyyənedici faktorudur.
Qiymət siyasətinə marketinqin aparıcı elementi kimi baxılır. “Marketinq” iqtisadi proses kimi istehsal olunan məhsulu istehsalçıdan istehlakçıya istiqamətləndirən fəaliyyətdir. Bu baxımdan “marketinq” istehsalçı ilə istehlakçı arasında təmas yaradır, bununla da, xidmətlərin və malların satışını asanlaşdırır və əks əlaqə yaradır, bu isə alıcılara lazım olan malların istehsalına kömək edir. Bu zaman ən böyük çətinlik ondan ibarətdir ki, məhsul və ya brendə elə qiymət təyin olunmalıdır ki, o yalnız satılmasın, həm də maksimal mənfəət gətirsin. Marketinq-miksin elementlərindən (4P) ən əhəmiyyətlisi qiymətdir. “BKG Profit Technology” fırmasının baş konultantı, Rimma Çaynikovanın dediyi kimi:”Qərbdə hesablayıblar ki, qiymət tələbə reklamdan 10 dəfə güclü təsir göstərir.” Belə düşünməyə əsas var ki, Azərbaycanda da bu fakt mövcuddur.  Rəqabət mühitində qiymət ən etibarlı göstərici hesab olunur. Qiymət rəqabəti yalnız istehsalçılar arasında deyil, həm də istehalçılarla satıcılar arasında da mövcuddur. İstehsalçı həm topdan satış qiymətlərinə, həm də pərakəndə satış qiymətlərinə nəzarət etməyə çalışır. Çünki topdan satış qiyməti əsasında istehsalçının mənfəəti formalaşır və pərakəndə satış qiyməti məhsulun mövqeləşdirilməsinə təsir göstərir. Əksər ölkələrin qanunvericliyi satıcıların pərakəndə satış qiymətlərinin formalaşması hüququnu təsdiqləyir. Bu isə firmaların qiymət üzrə manevr imkanlarının məhdudlaşdırır. Belə ki, firma yalnız öz topdan satış qiymətini elə müəyən etməyə məcbur olur ki, bu qiymət  həm pərakəndə satıcıları, həm də son istehlakçıları qane etsin.

1. Qiymət və qiymətin əmələ gəlməsi.    
          Qiymət iqtisadi  kateqoriya olub hər şeydən əvvəl satıcının satmaq istədiyi, alıcının isə almaq istədiyi  əmtəənin dəyərini özündə əks etdirir. Deməli, qiymət əmtəənin pul ifadəsində dəyərini formalaşdırır. Buradan isə belə çıxır ki, bir əmtəə vahidi digər əmtəə vahidi ilə mübadilə olunursa, onda son nəticədə əmtəənin dəyəri meydana gəlməlidir. Qiymətəmələgəlmə prosesi müasir dövrdə iqtisadiyyatı keçid mərhələsində olan ölkələrin iqtisadi inkişaflarında başlıca, həlledici rol oynayır. Bazar iqtisadiyyatı sərbəst, iqtisadi cəhətdən əsaslandırılmış qiymətlər formalaşdıran əmtəə istahsalçılarına istinad edir ki, bu da öz növbəsində düzgün qiymət siyasətinin aparılmasını, qiymətlərin formalaşmasında dəqiq strategiya və taktikadan istifadə edilməsini, qiymətin düzgün metodunun seçilməsini zəruri edir.
           Dövlətin icraedici və qanunvericilik fəaliyyətində qiymətəmələgəlmə ən vacib və mürəkkəb elementlərdən biri olmaqla, öz daxilində cəmiyyətin inkişafının əsas siyasi, iqtisadi və sosial problemlərini cəmləşdirir. Bazar münasibətlərinin formalaşmasındakı nailiyyətlər qiymətdən, daha dəqiq desək, qiymətin yeni mexanizmindən və onun dövlət tərəfindən tənzimlənməsi məsələlərindən asılıdır. İnkişaf etmiş bazar iqtisadiyyatı yaratmaq qiymətin idarəedilməsi mexanizmi olmadan mümkün deyildir.
           Bazar iqtisadiyyatı şəraitində qiymətin fəaliyyət dairəsi çox genişdir. Qiymət  iqtisadi idarəetmə vasitəsi olmaqla maliyyə, kredit, gömrük, xarici ticarət və vergi siyasəti, əməyin ödənişi sistemi və gəlirlərin bölüşdürülməsi, əhalinin sosial müdafiəsi və s. məsələlərin həlləri sahəsində səmərəli fəaliyyət göstərir. Bundan başqa, qiymətəmələgəlmə sistemi bir çox məsələləri, o cümlədən elmi-texniki tərəqqinin sürətləndirilməsini stimullaşdırır.
Qiymət səviyyəsinin düzgün seçilməsi üçün bəzi tələblər yerinə yetirilməlidir ki, bunlardan biri də insanların tələblərinin nəzərə alınmasıdır. Eyni zamanda, gərək qiymət əhalinin rifahının yüksəldilməsi üçün şərait yaratsın.
Makroiqtisadi tarazlığı təmin etməklə bərabər, həm də qiymət əmtəə bazarının əsasını təşkil edir, əmtəənin mahiyyətini açır. Başqa sözlə desək, qiymət əmtəəni xarakterizə edir.Bütün bunlara görə, sahibkarlıq fəaliyyətinin formalarından asılı olaraq  müəssisələrdə istehsal olunan məhsulların səmərəliliyi bazar tərəfindən məhsulların satış qiyməti ilə müəyyən olunur. Müəssisə buraxdığı məhsulun satış qiyməti ilə istehsalına yekun vurur. 
Məlum olduğu kimi, qiymətlərin formalaşması bazar şəraitində çoxlu sayda amillərdən asılıdır. Ona görə də, məhsulun qiymətini müəyyən etməklə onu satışa göndərməzdən əvvəl bu cür amillərin təsir dərəcəsi aşkarlanmalıdır. Birbaşa və ya əlavə təsir gücünə malik olan amillərin qiymətəmələgəlmədə nəzərə alınmaması müəssisənin maliyyə məsələlərində çox ciddi çətinliklər yaradır.
Bütün bunları ümumiləşdirərək qeyd etmək olar ki, qiymət ayrı-ayrı sahibkarlıq fəaliyyətilə, eləcə də dövlət bazar mexanizmi ilə bütövləşir. O, bazar iqtisadiyyatı şəraitində sahibkarlıq fəaliyyətinin bütün sahələrinə, yəni həm daxili bazara, həm də xarici iqtisadi fəaliyyətə aiddir.
İqtisadi kateqoriya olan qiymət istehsalçı ilə istehlakçı, müəssisələrlə dövlət, dövlətlə əhali, müəssisələrlə icarədarlar, həmçinin müəssisə ilə müəssisə arasında iqtisadi münasibətlərin formalaşmasında və inkişaf etdirilməsində həlledici rol oynayır. O, istehsala, bölgüyə, mübadiləyə və istehlaka bilavasitə təsir göstərir. 
Bazar iqtisadiyyatında qiymət istehsalın nəticələrini dəyərləndirmək üçün ölçü meyarıdır.  Bütün bu nəzəri faktlar qiymət haqqında qəbul olunmuş iqtisadi nəzəri müddəalardır.
İqtisadiyyat elminin mühüm qollarından olan iqtisadi nəzəriyyənin tətbiq sahələrindən biri olan müəssisənin təsərrüfat fəaliyyətinin iqtisadi mexanizminin müxtəlif vasitələri arasında mühüm yeri qiymət, qiymət əmələ gəlməsi tutur.
Məhz məhsula qiymət müəyyən olunması müəssisənin iqtisadi fəaliyyətinin  həlledici mərhələsidir. Bununlar yanaşı qiymət müəssisənin iqtisadi fəaliyyətinin bütün tərəflərini özündə əks etdirir. Bu nöqteyi-nəzərdən müəssisənin gələcək inkişafı onun qəbul etdiyi qiymət siyasətindən, məhsulun qiymətindən və onun ölçü və miqyasından,eləcə də qiymət əmələ gətirən ünsürlərin bütöv bir şəkildə, hərtərəfli nəzərə alınmasından asılıdır.
Qiymət sistemi müəssisənin iqtisadi və sosial mövqeyinə həm mənfi,həm də müsbət təsir göstərə bilər. Bu, qiymət mexanizminin düzgün təhlilindən və onun səviyyəsinin elmi cəhətdən əsaslandırılmasından asılıdır. Əgər qiymət amili düzgün təhlil edilməzsə, bu müəssisənin fəaliyyətinə çox yaxın bir zamanda öz təsirini göstərəcək.
İlk növbədə qiymətin iqtisadi mahiyyəti onun yerinə yetirdiyi funksiyalarda təzahür edir. Əmtəə dəyərinin pulla ifadəsi olan qiymətin funksiyaları obyektiv iqtisadi qanunların fəaliyyətindən əhəmiyyətli dərəcədə asılıdır. O, bu əhəmiyyətliliyinə görə də təsərrüfat həyatında çox mühüm rol oynayır.
Qiymətin köməyilə yaradılan məhsul istehsalçı və istehlakçılar cəmiyyətinin ayrı-ayrı təbəqələri arasında bölüşdürülür. Bu funksiya dövlət tərəfindən tənzimlənən qiymətlər vasitəsilə daha qabarıq təzahür edir.
Cəmiyyətin həyat fəaliyyəti zamanı hər bir əmtəə digər əmtəələrlə dəyişdirilir, mübadilə olunur.Pul isə ən müxtəlif əmtəələrin mübadilə vasitəsi kimi çıxış edir. Bu halda qiymət digər əmtəələrdən istifadə hüququna malik olmaq üçün lazım olan pulun miqdarını ifadə edir.
Qiymət nəzəriyyəsi ictimai istehsalın əsas sferasını təşkil etməklə,istehsal nəticəsində yaranan məhsulun mübadiləsi və yenidən bölüşdürülməsi prosesində də təzahür edir. Qiymət ilk növbədə dəyərdən asılıdır (məhsul istehsalına sərf edilən məsariflərin dəyişməsindən).
Qiymətin funksiyalarını cəmiyyətin inkişafının müxtəlif mərhələlərində bu və ya digər yollarla həll edilən konkret məsələlərlə eyniləşdirmək olmaz. Onun funksiyaları obyekti iqtisadi kateqoriyalara xas olan ümumi xususiyyətlərin məcmusu kimi xarakterizə olunur. Məhz bu keyfiyyətə görə qiymətin təsərrüfat mexanizmində yerini  və rolunu müəyyən etmək və bununlada iqtisadi proseslərə fəal təsir göstərmək olar. 
Bütün bu qeyd olunlanları ümumiləşdirərək və bir çox iqtisadi ədəbiyyatlara əsaslanaraq qiymətə aşağıdakı tərifi vermək olar: “Qiymət əmtəənin dəyərinin pulla ifadəsidir”.

            Bazar iqtisadiyyatı və mövcud rəqabət şəraitində qiymətlərin formalaşdırılması, əmtəələrin mövqeləşdirilməsi məsələləri bazarda bu  və ya başqa ilkin qiymətlər üzrə daha böyuk əhəmiyyət kəsb edirlər. Düzgün həyata keçirilən qiymət siyasəti firma- istehsalçıya satış həcmini artırmağa, mənfəəti maksimumlaşdırmağa, bütün istehsal satış fəaliyyəti səmərəliliyinə nail olmağa və elmi- texniki tərəqqi istiqamətində hərəkəti təmin etməyə imkan verə bilər. Qiymətlər səviyyəsinin və hərəkətinin müəyyən edilməsindəki səhvlərin düzəldilməsi olduqca çətin olan mənfi nəticələrə gətirib çıxarır. Əmtəələrə qiymətlərin təyin edilməsi məsələlərini nəzəri biliklərin və praktiki təcrübənin müəyyən arsenalına yiyələnən insanlar həll edirlər. Buradan müəyyən məsələləri işıqlandıran, qiymətlərə və qiymət əmələ gəlməsinə aid olan ədəbiyyata tələbat doğur. Bu kitab qiymətlərin müəyyən edilməsi və qiymət siyasətinin aparılması problematikası üzrə əsas məlumatları toplamış şəkildə əhatə edir.
          Qiymət mürəkkəb iqtisadi kateqoriya kimi cəmiyyətdə praktik olaraq əsas iqtisadi münasibətləri əks etdirir. Bu prosesə hər şeydən əvvəl məhsul istehsalı  və satışı, onun dəyərinin formalaşması və həmçinin dəyər ifadəsində yığım fondlarının yaranması, bölüşdürülməsi və istifadə edilməsi aiddir. Odur ki, burada ilkin olaraq belə bir qənaətə gəlmək mümkündür ki, qiymət bütövlükdə yalnız əmtəə-pul münasibətləri sferasında təzahür edir. Qiymət haqqındakı təriflər aşağıdakılardır:
Qiymət -  Məhsul və xidmətlərin satışının həyata keçirildiyi iqtisadi   vəsaitdir.
Qiymət -  İstehsalçının öz fəaliyyətinin nəticələrini qiymətləndirdiyi  istehlakçının isə   öz tələbinin reallaşdırmağının ölçü meyarıdır.
Qiymət -  Əmtəə vahidini əldə etmək və  ya kütləsini əldə etmək üçün alıvının satıcıya  ödəməli olduğu pulun kəmiyyətidir.
Qiymət -  Mübadilə vasitəsidir.
Qiymət -  Əmtəə dəyərinin pulla ifadəsidir. 
Qiymət -  sövdələşmə tərəfləri arasında iqtisadi münasibətləri formalaşdıran  mexanizmdir.

          Qiymət və qiymətlərin yaranması (qiymət əmələ gəlməsi) alqısatqının tamamlanmasında miqdar nisbətlərini xarakterizə edən mühüm  anlayışdır. Əmtəə qiymətinin müəyyən edilməsinə iki yanaşma mövcuddur.
          Birinci nəzəriyyəyə görə əmtəənin qiyməti onun dəyərini ifadə edir, yəni o, həmin həmin əmtəədə təcəssüm etdirilmiş ictimai faydalı əmək sərfiyyatlarıdır. Bu məsrəflər həmin vaxt dövründəki əmək şəraitinə və texnika ilə silahlanma, ixtisas və intensivlik səviyyəsinə orta hesabla uyğun olmalıdır. Əmtəədə təcəssüm etmiş və konkret xarakteristikalardan sərf nəzər edilmiş həmin əməyi iqtisadiyyatda “abstrakt” əmək adlandırmaq qəbul edilmişdir. Belə yanaşmada əmtəələrin mübadilə proporsiyaları (nisbətləri) onlarda nəticələnmiş abstrakt əmək kəmiyyəti ilə miqdarca müəyyən edilir. Bu yanaşmaya uyğun olaraq, hər bir əmtəə həm öz dəyərinə, həm də onun dəyərinin pul ifadəsi olan qiymətinə malikdir.
          İkinci nəzəriyyə ondan irəli gəlir ki, əmtəənin qiyməti bazarda istehsalçı məsrəfləri ilə müəyyən edilmir, lakin o, alıcı üçün həmin xərclərin faydalılığından asılıdır. Belə faydalılığın qiymətləndirilməsini konkret əmtəə üçün bu və ya digər məbləği ödəməyə hazırlıq ifadə edərək, alıcı özü verir. 
          Müasir iqtisadi elm bu iki yanaşmanı birləşdirməyə cəhd göstərir. Əmtəə qiymətində həmin əmtəənin “obyektiv keyfiyyətlərini” təcəssüm etdirən dəyər, həm də “subyektiv” qiymətliliyi əks etdirən faydalılıq əks olunmalıdır. Praktiki olaraq, əmtəənin qiyməti necə formalaşır, yaxud başqa sözlə, qiymət yaranması necə baş verir? Hazırkı vaxtda qiymətin əmələ gəlməsinin iki müxtəlif üsulu məlumdur və onlar xalis şəkildə və ya çoxsaylı kombinasiyalar şəklində tətbiq olunurlar. Birinci üsul özündə qiymətlərin mərkəzləşdirilmiş müəyyən edilməsini təmsil edir. Burada siyasi və sosial amillərin böyük bir hissəsi ilə yanaşı, digər faktiki istehsal-satış xərcləri də nəzərə alınır. İkinci üsul əmtəə bazarında real meydana çıxan tələb və təklif arasındakı nisbət əsasında, onun mövqeləşmə nəticələrinə görə son qiymətin müəyyən edilməsində tamamlanır.
          Müasir iqtisadiyyatın əsası olan bazar münasibətləri şəraitində qiymət əmələ gəlməsi iki üsulun əsasında baş verir. Praktiki olaraq, bu, həm qiymətlərin müəyyən olunmuş səviyyələrində, həm də onların dinamikasında, yəni müxtəlif növlü keçid proseslərində əks olunur. Bu göstərir ki, cari qiymətlər həm strateji, həm də taktiki amillərin təsiri altında təşəkkül tapır. Qiymətin əmələ gəlməsinə strateji təsir onda təzahür edir ki, qiymətlər əmtəə dəyərinin uçotu ilə müəyyən olunurlar. Taktiki təsir onda təzahür edir ki, konkret əmtəələrin cari qiymətləri bazar konyukturasının təsiri altında formalaşırlar. Strateji amil uçotu o istehsalçılara üstünlük verir ki, onlar müasir texnika və texnoloqiyadan istifadə edirlər və istehsal təşkilinin, əmtəə saxlanması və satışının daha təkmil metodlarını tətbiq edirlər, bu da istehsal üçün, hamin əmtəənin istehlakçıyadək çatdırılması üçün lazım olan xərcləri azaldır. Taktiki amilin uçotu bazar konyukturunu təhlil etməyi, düzgün qiymətləndirməyi bacaran və onun dəyişməsinə tez və çevik reaksiya verməyi bacaran istehsalçılara üstünlük verir. Hazırkı vaxtda qiymətlərin aşağıdakı növləri fərqləndirilir:
- İstehsalçı firmanın topdansatış qiymətləri, bunlar istehsal xərclərini, istehsalçı-firma mənfəətini, əlavə dəyər vergisini (ƏDV), habelə, müxtəlif əlavələri və güzəştləri özündə birləşdirir;
- Sənaye buraxılış topdansatış qiymətləri- bu qiymətlər üzrə müəyyən əmtəə ödənişi xüsusi vergiləri (aksizləri), istehsalçı firmanın topdansatış qiymətinə topdansatış əlavələrini nəzərə almaqla həyata keçirilir.
- Transfert qiymətləri- istehsalçı firmanın topdansatış qiymətlərinin bir növü olub, transmilli korparasiyaların (TMK) praktikasında tətbiq olunur;
- Birja qiymətləri- birja sövdələşmələrin buraxılış qiymətlərini özündə təmsil edən qiymətlərdir;
- Satınalma topdansatış qiymətləri- kənd təsərrüfatı məhsulunun satın alınması üçün qoyulan qiymətlərdir;
- Preyskurant qiymətləri- qüvvədə olan qiymət cədvəlinə (preyskurantla) uyğun olaraq müəyyən əmtəə vahidinə təyin olunan qiymətlərdir;
- Müqavilə qiymətləri- bazar şəraitində satıcı və alıcı arasındakı razılaşma üzrə təyin olunan qiymətlərdir;
- Tariflər- istehsalçının öz arzusundan asılı olmayaraq və ödəniş anında ödənilən məhsul kehfiyyəti haqqında kifayət qədər informasiyaya malik olmayan xüsusi növlü əmtəələrə, məhz xidmətlərə, istehlakçının ödəniş etdiyi (yaxud ödəniş etməyi öhdəsinə götürdüyü) əmtəələrin qiymətləridir;
-  İnşaat (tikinti) məhsulu qiymətləri- bütövlükdə obyektin smeta dəyəri və ya tipik obyektin son məhsulunun vahidinin smeta dəyəridir;
-  Pərakəndə satış qiymətləri-pərakəndə ticarətdə qoyulan qiymətlərdir; bu qiymətlər, öz növbəsində, kommersiya (bazar) və hərrac qiymətlərinə bölünürlər;
-  Regional, həmçinin qurşaq qiymətləri- coğrafi prinsip üzrə
təyin olunan qiymətlərdir;
- Beynəlxalq, xarici- iqtisadi və dünya qiymətləri- beynəlxalq ticarətdə istifadə olunan və ixracat və ya idxalat əməliyyatlarına aid olan qiymətlərdir;
-  Dövlət (təsbit edilmiş) qiymətlər- hökümət, yaxud digər dövlət orqanları tərəfindən, bir qayda olaraq, xammala, yaxud inhisar əmtəələrinə və xidmətlərinə, birbaşa (müstəqim) təyin edilən qiymətlərdir;
- Azad (sərbəst) qiymətlər- tələb və təklif arasındakı münasibətlər nəticəsində və dövlət orqanlarının birbaşa təsiri olmadan bazarda azad surətdə əmələ gələn qiymətdir;
- Tənzimlənən qiymətlər- tələb və təklif arasındakı münasibətlər nəticəsində, lakin dövlət orqanlarının bu və ya digər (birbaşa yaxud dolayı) təsiri altında əmələ gələn qiymətlərdir;
- Uçotda və statistikada istifadə edilən qiymətlər- statistika müşahidəsi metodlarının və qiymətqoymanın və fəaliyyətdəki qiymətlərin bütün amillərinin təhlilinin köməyilə formalaşan qiymətlərdir:
          Qiymətlərin dəyişməsi dinamikasının proqnozlaşdırılması və onların indeksləşdirilməsi (xüsusi ilə, növbələşən inflyasiya proseslərinin şəraitində) böyük əhəmiyyət kəsb edir. Qiymətlər indeksi istehlak əmtəələri üçün, istehsalçı firmaların topdansatış qiymətləri üçün, kapital qoyuluşları üçün, kənd təsərrüfat məhsulu üçün, nəqliyyat tarifləri və i.a. üçün ayrıca müəyyən edilirlər.
          İnflyasiya prosesləri həmçinin, deflyator kimi göstərici ilə də xarakterizə olunurlar. Deflyator- müəyyən ilin nominal ümumi milli məhsulunun (ÜMM) bazis ili qiymətlərinə ifadə olunan ÜMM- nə nisbətidir. Deflyator özündə təkcə qiymətlərin dəyişməsini deyil, həm də istehlak səbəti strukturundakı dəyişiklikləri ifadə edir. Yeni əmtəənin layihələndirilməsi mərhələsində limit qiymətləri, yəni bu əmtəənin müəyyən həddə yol verilə bilinən qiymətləri də müəyyən olunurlar. Bu növ qiymətlərdən müəyyən əmtəələrə topansatış qiymətləri təyin edilərkən bazis qiymətləri şəklində istifadə olunurlar. Yeni əmtəələrin layihələndirilməsi və işlənib hazırlanması mərhələsində layihə (yaxud istiqamətləndirmə) qiymətləri adlanan qiymətlər müəyyən edilirlər. Bəzi hallarda (bu, hər şeydən əvvəl ixtisaslaşdırılmış elmitədqiqat təşkilatları və ya xidmətləri tərəfindən) proqnoz qiymətləri adlanan qiymətlər də müəyyən olunurlar. Qiymətlərin proqnozları keçən illər üçün qiymətlər və iqtisadi fəaliyyət üzərindəki müşahidələrin nəticəsində aşkar olunmuş gələcək dövr meyllərinə ekstrapolyasiya yolu ilə müəyyən edilirlər. Bu halda qimətlərin sıçrayışlı dəyişməsi imkanı da istisna edilməməlidir. Qiymətlərin bu və digər əmtəələrə təyini olduqca mürəkkəbdir.  Qiymətin əmələ gəlməsi – əmtəə və xidmətlərin formalaşması prosesidir. İqtisadi praktikada qiymətin əmələ gəlməsinin və qiymtəqoymanın iki əsas sistemi mövcuddur:
	- bazar qiymətqoyması əmtəə və xidmətlərə olan tələb və təklifin qarşılıqlı təsirinin bazası əsasında formalaşır;
	- mərkəzləşdirilmiş dövlət qiymətqoyması qiymət dövlət orqanları tərəfindən müəyyən edilir.
          Qiymətin əmələ gəlməsinin prinsipləri aşağıdakılardır:
1.	Qiymət intizamına riayət olunmasına nəzarət.
2.	Qiymət əmələ gəlməsi prosesinin  fasiləsizləyi.
3.	Qiymətin əmələ gəlməsi prosesinin vahidliyi.
4.	Qiymətlərin elmi cəhətdən əsaslandırılması.
5.	Məqsədyönlülük.
	
          Müasir şəraitdə bütün kommersiya və qeyri-kommersiya təşkilatlarının qarşısında öz əmtəə və xidmətlərinə qiymətin müəyyən edilməsi dayanır. Bazar münasibətləri şəraitində qiymətin əmələ gəlməsi mürəkkəb proses olub bir çox faktorların təsiri altında formalaşır. Qiymətin əmələ gəlməsi və onun ümumi istiqamətinin seçilməsi göstərilən xidmətlərdən, əmtəə dövriyyəsindən, istehsalın artırılmasından və müəssisənin daxili və xarici bazarda mövqelərinin möhkəmləndirilməsindən asılıdır.



2. Qiymətin mahiyyəti onun funksiyaları və prinsipləri.

Qiymət mürəkkəb iqtisadi kateqoriya kimi cəmiyyətdə praktik olaraq əsas iqtisadi münasibətləri əks etdirir.Bu prosesə hər şeydən əvvəl məhsul istehsalı və satışı,onun dəyərinin formalaşması və həmçinin dəyər ifadəsində yığım fondlarını yaranması,bölüşdürülməsi və istifadə edilməsi aiddir. Odur ki, burda ilkin olaraq belə qənaətə gəlmək mümkündür ki,qiymət bütövlükdə yalnız əmtəə - pul münasibətləri sferasında təzahür edir.
Qiymətin əmələ gəlməsi - əmtəə və xidmətlərin formalaşması prosesidir.İqtisadi praktikada qiymətin əmələ gəlməsinin və qiymət qoymanın iki əsas sistemi mövcuddur:
-	bazar qiymət qoyması əmtəə və xidmətlərə olan tələb və təklifin qarşılıqlı təsirinin bazası əsasında formalaşır;
-	mərkəzləşdirilmiş dövlət qiymətqoyması dövlət orqanları tərəfindən müəyyən edilir.
     	Cəmiyyətin həyat fəaliyyəti zamanı hər bir əmtəə digər əmtəələrlə dəyişdirilir, mübadilə olunur.Pul isə ən müxtəlif əmtəələrin mübadilə vasitəsi kimi çıxış edir. Bu halda qiymət digər əmtəələrdən istifadə hüququna malik olmaq üçün lazım olan pulun miqdarını ifadə edir.
     	Qiymət nəzəriyyəsi ictimai istehsalın əsas sferasını təşkil etməklə,istehsal nəticəsində yaranan məhsulun mübadiləsi və yenidən bölüşdürülməsi prosesində də təzahür edir.Qiymət ilk növbədə dəyərdən asılıdır (məhsul istehsalına sərf edilən məsariflərin dəyişməsindən).
     	Adam Simit əmtəə bazarında qiymətin əmələ gəlməsi faktoru kimi əmək məsarifinin dəyişməsi ideasını irəli sürmüşdür.Qiyməti əmələ gətirən  başlıça faktor kimi o, işçi qüvvəsinə çəkilən xərcləri əsas götürür,əmtəənin qiymətinin renta, əmək haqqı və mənfəət hesabına formalaşmasını nəzərdə tuturdu.
    	K.Marks isə iqtisadi ədəbiyyata qiymətin əmələ gəlməsinin mühüm tərkib hissəsi kimi ictimai-zəruri əmək məsrəflərini gətirmişdir.Bu kateqoriya ilk növbədə istehlak dəyərinə malik məhsul hazırlamaq üçün cəmiyyətdə əməyin orta intensivlik səviyyəsinin, normal istehsal şəraitinin təmin edilməsini nəzərdə tutur.K.Marksa görə, əmtəə istehsalında ictimai-zəruri əmək məsarifləri keçmiş,əşyalaşmış əmək (istehsal prosesi üçün tələb olunan istehsal vasitələri – binalar,qurğular,maşın və avadanlıqlar,xammal,materiallar) və canlı əmək məsariflərindən formalaşır. Bu prosesdə əmtəənin dəyərinə istehlak təyinatlı istehsal vastələrinin dəyəri və yeni yaranan dəyər də daxil olur.
    	Qiymətin əmələ gəlməsi barədə morjinal nəzəriyyə də geniş yayılmışdır. Bu nəzəriyyənin mahiyyəti qiymətin formalaşmasının digər mühüm faktorunu ön plana çıxarmaqdan ibarətdir.Morjinal nəzəriyyədə bu faktor əlverişlilik,daha doğrusu, faydalılıq və sərfəliliklə bağlıdır.Faydalılıq və əlverişlilik kateqoryası ilk növbədə əmtəə bazarında istehlakçının konkret olaraq hansı əmtəəyə üstünlük verməsi kimi qiymətləndirilir.Qiymətin əmələ gəlməsinin marjinak konsepsiyasına görə, qiymətin formalaşmasının əsasını əmtəə istehsalına çəkilın əmək məsarifləri deyil, alıcı üçün əlverişlilik həddi müəyyən edir.Bu baxımdan əlverişlilik və faydalılığın ölçüsü həmin əmtəəyə olan tələbin artması nəticəsində əlavə məhsul buraxılışı ilə müəyyən edilir.
	Son dövürlərdə qiymətin əmələ gəlmsində amerikan iqtisadçısı P.Samuelson və 
onun davamçıları tərəfindən hazırlanmış üstünlüklərin aşkar edilməsi konsepsiyasıdır.Bu konsepsiyanın əsasını satış prosesində alıcıların fərdi seçməsi təşkil edir.Alıcı öz büdcəsinə uyğun olaraq qiymətin sərfəliliyi baxımından konkret məhsula üstünlük verilir.
	Sonralar ingilis iqtisadçısı A.Marşall,onun davamçıları C.Robinson, E.Çemberlin, A.Piqu və başqaları azad rəqabət şəraitində bu konsepsiyanı daha da təkmilləşdirmişlər.Təkmilləşdirilmiş konsepsiyanın xarakterik xusisiyyətləri qiymətin tələb və təklif əsasında formalaşması, bazarda tarazlığa nail olunmasının zəruriliyi, tələb və təklifin uçotu və təhlilindən ibarətdir.
	Qiymətin əməl gəlməsinin marjinal konsepsiyası cari və prespektiv tələbdən asılı olaraq qiymətin formalaşmasını nəzərdə tutur. Təcrübə göstərir ki, tələbat nəzər alınmadan müəyyən olunmadan qiymət müəssisəsinin təsərrüfat fəaliyyətində ciddi dəyişikliklərə gətirib çıxarmaqla nəticədə firmanın istehsal etdiyi məhsulun rəqabət qabiliyyətinin aşagı düşməsinə, bazarda tutduğu xüsusi çəkinin azalmasına, maliyyə vəziyyətinin pisləşməsinə səbəb olur.
	Qiymətin iqtisadi mahiyyəti ilk növbədə onun yerinə yetirdiyi funksialar vasitəsilə təzahür edir. Qiymətin funksiyaları obyektiv iqtisadi qanunların fəaliyyətindən əhımiyyətli dərəcədə asılı olub təsərrüfat həyatında çox mühüm rol oynayır.
	Qiymətin funksiyalarını cəmiyyətin inkişafının müxtəlif mərhələlərində bu və ya digər yollarla həll edilən konkret məsələlərlə eyniləşdirmək olmaz. Qiymətin funksiyaları obyekti iqtisadi kateqoriyalara xas olan ümumi xususiyyətlərin məcmusu kimi xarakterizə olunur.Məhz bu keyfiyyət qiymətin təsərrüfat mexanizmində yerini  və rolunu müəyyən edir və bununlada iqtisadi proseslərə fəal təsir göstərir.İqtisadi ədəbiyyatlarda qiymətin altı başlıca funksiyası barədə baxışlar daha geniş yayılmışdır: uçot, nəzrət və aqreqatlaşdırma; “ödəməli” və ya “gəlir əmələ gətirən”,infarmasiyon və ya indikator; situmullaşdırıcı, bölüşdürücü; tələb və təklifin balanslaşdırılması,istehsalın səmərəliləşdirilməsi.
	Qiymətin yuxarıda adları çəkilən funksialarının ayrı-ayrılıqda konkret şərhinə keçək.
	Qiymətin uçot funksiyasının reallaşması əmtəə və xidmətlərin ən müxrəlif istehlak xususiyyətlərini müqaisə etməyə imkan verir. Qiymət cəmiyyətdə konkret əmtəəyə olan tələbatın ödənilməsini şərtləndirir. Qiymət məhsul istehsalı və satışına xammal, matrial və əmək sərfini müəyyən etməyə imkan verir.Qiymət əmtəə istehsalı və tədavülünə çəkilən xərclərin məbləğini və əldə edilən mənfəətin həcminin müəyyənləşdirilməsində mühüm rol oynayır.
	Bazar münasibətləri şəraitində əmtəənin qiyməti, ona sərf edilən məsariflərdən əhəmiyyətli dərəcədə kənarlışır. Bu zaman istehsalçının  maraqları məhsul satışından maksimum mənfəət əldə edilməsi ilə bağlıdırsa, alıcı isə məhsulu minimum qiymətə almağa çalışır. Odur ki, rəqabətə davam gətirmək məqsədilə əmtəə istehsalçısı daimi xərclərə nəzarət etməli, öz xərclərini qarşı tərəfin (rəqibin,digər istehsalçıların) məsrəflərilə müqayisə etməli və rəqabət mübarizəsində qalib gəlmək üçün xərcləri aşağı salmalıdır. Məhz bütün bu prosesləri həyata keçitmək üçün qiymətin uçot funksiyası mühüm əhəmiyyət kəsb edir.
	Qiymət əmtəəni almaq üçün istehlaçının ödəməyə razı olduğu pulun miqdarıdır.Onun bir hissəsi xərclər,digər hissəsi isə gəlirlərdir. Bu qiymətin “ödəməli” və ya “gəlir əmələ gətirən” funksiyası adlandırılır.
	Qiymətlər iqtisadiyyatın informasiya sisteminin əsasını təşkil etməklə, infarmasiyon və ya indikator funksiyasını yerinə yetirirlər. Qiymətin bu funksiyası özünü optimallaşdırma məsələlərinin həlli zamanı bürüzə verir.
	Qiymətin ən vacib, başlıca funksiyalarından biri məhz onun stimullaşdırıcı xarakterə malik olmasıdır. Bu funksiyanın mahiyyəti əmtəə istehsalı və istehlakına onun həvəsləndirici və ya ləngidici təsirində ifadə olunur.Təsərrüfat həyatında qiymətlər bu və ya digər əmtəələrin buraxılışı və istehlakına kömək edir və yaxud əngəl törədə bilər.Qiymət istehlakçının müəyyən səviyyədə mənfəət əldə etmələ stimullaşdırır. Qiymətin təsiri nəticəsində eyni zamanda məhsul buraxılışının həcmi ilə müxtəlif əmtəələrə olan tələbatda aşağı düşür.Qiymət vasitəsilə elmi-texniki tərəqqinin inkişafı real olaraq stimullaşdırılır və ya ləngidilir. Xərclərə olan qənaət,məhsulun keyfiyyətinin dəyişdirilməsi təmin edilir.Stimullaşdırma əsas etibarilə əlavələr və güzəştlər yolu ilə təmin edilir.
	Qiymətin ən mühüm funksiyalarından biri də bölüşdürücü funksiyasıdır.Qiyməyin bu funksiyası bazr amillərinin fəaliyyəti çərçivəsində onun dəyərdən kənarlaşması ilə bağlıdır.Qiymət milli gəlirin iqtisadiyyatın sahələri, onun bölmləri, müxtəlif mülkiyyət formaları, regionlar, yığım və istehlak fondları, əhalinin müxtəlif sosial qurupları arasında bölüşdürülməsi və yenidən bölüşdürülməsinin ən iqtisadi vasitəsi kimi çıxış edir.Məsələn, əmtəələrin və ləl-cəvahiratların pərakəndə qiymətlərin artması,sosial təyinatlı fondları formalaşdırmaq üçün əhalinin müəyyən hissəsinin pul gəlirlərinin yenidən bölüşdürülməsinə kömək edir.Qiymətin bu funksiyası konkret əmtəə qurupları üzrə əlavə dəyər vergisinin tətbiqi vasitəsilə təzahür edir və büdcəyə vergi vasitəsilə daxil olan pul gəlirlərini sosiyal ehtiyaclara yönəldir.
	Qiymətin köməyilə yaradılan məhsul istehsalçı və istehlakçılar cəmiyyətinin ayrı-ayrı təbəqələri arasında bölüşdürülür.Bu funksiya dövlət tərəfindən tənzimlənən qiymətlər vasitəsilə daha qabarıq təzahür edir.Əmtəənin qiyməti onun dəyərindən yüksək olarsa, onun bu hissəsi satışın xeyrinə yenidən bölüşdürülür.Alıcı isə həmin məhsulu isə aldıqda əlavə xərc çəkməyə məcbur olur. Bu da satıcının gəlirlərinin artmasına gətirib çıxarır. Lakin əsas məsələ qiymətlərin bu funksiya vasitəsilə sosial probemlərin həllinin təmin edilməsidir.Bu şəraitdə istehlak səbətinə daxil olan konkret məlsulların həyati əhəmiyyəti güclənir və təhlükəli halların məhdudlaşdırılması zərurəti yaranır.Qiymətin dəyərdən kənarlaşması milli gəlirin yenidən bölüşdürülməsinə səbəb olur.Qiymətin bu funksiyası vasitəsilə istehsalçı və istehlakçıların gəlirlərin və xərclərin qarşılıqlı əlaqəsi təmin edilir.Bazar münasibətləri şəraitində qiymət, əmtəənin alıcısı və satıcısı arasında mürəkkəb qarşılıqlı münasibətlər nəticəsində yaranmışdır.Yerli xususiyyətli ticarət anlaşmlarında əmtəənin maya dəyərinin onun dəyərindən kənarlaşması konkret növ məhsullar üzrə qiymətin onun real dəyərindən kənarlaşmasını qanunauyğun hesab edir.Alqı-satqı şəraitində əmtəələrin həcmi və dəyəri qiymətlə tarazlaşdırılır.
	Tələb və təklifin balanslaşdırılması qiymətin ən mühüm funksiyasını təşkil edir.
Məhz qiymətin bu funksiyası vasitəsilə istesal və istehlak, tələb və təklif arasındakı səmərəli əlaqə təmin edilir. Qiymət həm də istehsal və tədavüldə disproporsiyaların olmasını da ifadə edir.Təsərrüfat fəaliyyətində disproporsiyaların olması zamanı tarazlıq iki yolla: ya istehsalın həcminin; ya da qiymətin səviyyəsinin dəyişməsi vasitəsi ilə təmin edilir.
	Qeyd etmək lazımdır ki,bazarda qiymətlərin, demək olar ki, bütün növləri bu və ya digər dərəcədə balanslaşdırıcı funksiyanı yerinə yetirir. Azad bazar və təbii rəqabət şəraitində qiymətin bu funksiyası ictimai istehsalın təbii tənzimləyicisi kimi çıxış edir.Qiymətin balanslaşdırıcı funksiyalarının imkanlarından istifadə edilməsi yalnız bazarın kompleks təhlili, bazar konyekturunun proqnozu və müasir marketinq potensiyalının tətbiqi ilə reallaşır.
	Tələb məhfumu  alıcıların əmtəələrə olan tələbatını ifadə edir.Təcrübədə bazar qiymətlərilə alınan məhsulların miqdarı ilə təlabat arasında əks əlaqə və ya tərs mütanasiblik mövcuddur.Tələb və təklif qarşılıqlı təsiri əsasında qiymətin tarazlığının olması yalnız azad bazar şəraitində mümkündür.Bazar qiymətlərinin tarazlığı tələb və təklifin elə bir nisbətdə formalaşır ki, bu zaman alıcının əldə etmək istədiyi məhsulun miqdarı bazarda istehsalçının təklif etdiyi məhsulun həcminə ekvivalent olur.Reallıqda isə bu qiymətin bu tarazlığı daimi pozulsa da, bu və ya digər iqtisadi vasitələrin təsiri nəticəsində yenidən tarazlıq vəziyyətinə qayıdır.Tələb və təklif arasındakı bərabərləşdirici funksiyanı yerinə yetirməklə qiymət,əmtəələrin çatışmamazlığı şəraitində təklifin artmasını syimullaşdırır və ya təklifi məhdudlaşdırmaqla bazarda artıq məhsulları azaldır.
	Qiymət və tələb arasındakı asıllığın xarakteristikası aşağıdakılardan ibarətdir:
a)	tələb elastikdir (qiymətlərin cüzi artımı şəraitində, satışın həcmi çox böyük sürətlə artır) ;
b)	tələb stabildir (bu halda qiymətin səviyyəsinin dəyişməsi ilə satışın həcmi arasında bərabərlik yaranır);
c)	tələb qeyri-elastikdir (qiymətin əhəmiyyətli dərəcədə aşağı düşdüyü şəraitdə satışın həcmi çox güclü səviyyədə dəyişir).
Müasir dövürdə qiymətin istehsalın səmərəli yerləşməsi ilə bağlı funksiyası mühüm əhəmiyyət kəsb edir. Qiymət mexanizminin köməyi ilə iqtisadiyyatın sektoruna, o cümlədən tələbin artması və rəqabətin təsiri altında yüksək mənfəət norması əldə edilən inkişaf etmiş istehsal sahələrinə  kapital axını təmin edilir. Hər hansı fəaliyyət sferasının,iqtisadiyyatın bu və ya digər sahələrinin investisiyalaşdırılması hər bir müəssisə və firma tərəfindən sərbəst şəkildə müəyyən edilməlidir. Ümumiyyətlə, bu funksiya ilə qiymət mexanizmi sərmayələrin yüksək mənfəət normasına malik iqtisadiyyat sahələrinə axınını təmin edir.
Qiymətəmələgəlmənin prinsipləri dedikdə, bütün qiymətlər sistemi üçün xarakterik olan və onun əsasında duran, daimi fəaliyyət göstərən əsas müddəalar başa düşülməlidir.Qiymətəməlgəmənin vacib prinsipləri: qiymətlərin elmi cəhətdən əsaslandırılması, onların məqsədyönlülüyü, qiymətəmələgəlmə prosesinin fasiləsizliyi, bu prosesin vahidliyi və qiymət intizamına riayət olunmasına nəzarət sayılır.
	Qiymətlərin elmi cəhətdən əsaslandırılması prinsipi qiymət əmələgəlmədə bazar iqtisadiyyatının inkişaf qanunlarının və hər şeydən əvvəl isə dəyər qanununun, tələb və təklif qanununun dərk olunması və uçotu zəruriyyətindən ibarətdir.
	Qiymətin məqsədyönlülüyü ondan ibarətdir ki, həllində qiymətlərdən istifadə edilməli olan əsas iqtisadi və sosial problemləri dəqiq müəyyən etmək zəruridir.Buna misal olaraq qiymətlərin, pirinsipcə yeni mütərəqqi məhsulların mənimsənilməsinə,onun keyfiyyətinin yüksəldiyməsinə istiqmətləndirilməsini göstərmək olar. Bu məhsula bilavasitə onun buraxılışından sonra və onun istehsalının genişləndirilməsinə qədər maksimum (inhisar) mənfəəti təmin edən qiymətlər qoyulur.
	Fasiləsizlik prinsipi qiymət əmələgəlmə prosesinin dinamikliyi ilə müəyyən eilir. Bu, onunla ifadə olunur ki, məhsul xammaldan hazır məhsula kimi öz hərəkətində bir neçə mərhələdən keçir.Əmtəə hərəkətinin hər bir mərhləsi üçün ayrıca qiymət qoyulur. Bunda başqa, istehsaldan köhnəlmiş əmtəələrin çıxarılması və yenilərinin mənimsənilməsi ilə əlaqədar olaraq qiymətə daim dəyişikliklər və əlavələr edilir.
	Qiymət əmələgəlmə prosesinin və qiymət intizamına riayət edilməsinə nəzarətin vahidliliyi prinsipi ondan ibarətdir ki, qiymətləri müəyyən edən və tənzimləyən dövlət orqanları onlara nəzarət etməyə borcludurlar. Bu cür nəzarət hər şeydən əvvəl, qiymətlərin dövlət tənzimlənməsi həyata keçirilən məhsula (qaz,elektrik enerjisi), həm də sərbəst qiymətlər müəyyən edilən əmtəələrə tətbiq olunur. Belə nəzarətin məqsədi qiymətin əmələ gəlməsinin qanunvericiliklə müəyyən edilən qaydaların tətbiq olunması düzgünlüyünün yoxlanılmasından ibarətdir.

3. Qiymət siyasəti.

	Qiymət və qiymət siyasəti müəssisələrdə marketinqin ən mühüm tərkib hissəsini təşkil edir. Qiymət müəssisələrinin və şirkətlərin digər fəaliyyət sahibləri ilə də sıx əlaqədardır. Həmin strukturun əldə etdikləri  kommersiya nəticələri qiymətin səviyyəsindən əhəmiyyətli dərəcədə asılıdır. Əsaslandırılmış qiymət siyasəti müəssisələrinin fəaliyyətinə güclü təsir göstərir. Məqsədəuyğun və əsaslandırılmış qiymət siyasətinin həyata keçirilməsi ilk növbədə bazarın mövcud vəziyyətindən, satıcıların və istehsalçıların maksimum dərəcədə mənfəət əldə etməyindən və qarşıya qoyulan faktiki və strateji məqsədlərin müvəffəqiyyətlə həll edilməsi ilə bağlıdır. Qiymət siyasəti çərçivəsində xüsusi qərarların qəbul edilməsi (assortimentlərə uyğun əmtəələrin qiymətlərinin qarşılıqlı əlaqəsi, güzəştlərdən istifadə, yeni buraxılmış əmtəələrə qiymətlərin formalaşması) vahid inteqrasiya olunan sistemin yaradılmasına xidmət edir.
	Alıcılar üçün vahid qiymətlər də müəyyən edilir. Tarixən qiymətlər alıcı və satıcı arasındakı razılaşmaların gedişində müəyyən olunur. Təbiidir ki, satıcı qiyməti daha yüksək həddə qoymağa, alıcı isə öz büdcəsi daxilində qiymətin daha aşağı səviyyədə olmasına çalışır. Son nəticədə qarşılıqlı məqbul qiymətlərin seçilməsinə üstünlük verilir. Vahid qiymətlər isə XIX əsrin əonundan etibarən geniş yayılmağa başlamışdır. Bu da ilk növbədə iri müəssisələrin yaradılması və daxili bazarda müxtəlif çeşidli əmtəələrin bolluğu ilə əlaqədardır.
	Qiymət alıcının əmtəələrin seçməsində həmişə əsas faktor olmuşdur. Bu əsas etibarı ilə iqtisadi cəhətdən zəif inkişaf etmiş ölkələr üçün xarakterikdir. Belə ölkələrdə əhalinin aztəminatlı təbəqələrinin istehlak məhsullarına olan tələbatları ödənilə bilmir. Iqtisadiyyatda qiymət faktoru ilə yanaşı satışın stimullaşdırılması, əmtəə və xidmətlərin müxtəlif müştərilər arasında bölüşdürülməsinin təşkili və s. məsələlər ön plana çəkilməkdədir.
	İqtisadi praktikada hər bir müəssisə, firma, şirkət və digər təsərrüfat subyekti qiymətqoyma ilə bağlı problemə şərait və əlverişlilik baxımından özünəməxsus tərzdə yanaşır. Belə ki, kiçik müəssisələr və xırda firmalarda qiymətlərin müəyyən edilməsi ilk növbədə yuxarı rəhbərlik tərəfindən tənzimlənir. Iri müəssisə və şirkətlərdə isə qiymətqoyma problemi adətən orta idarəetmə pillələri səviyyəsində nizamlanır. Bu müəssisələrdə yuxarı idarəetmə orqanları qiymət siyasətinin məqsədlərini və ümumi istiqamətlərini formalaşdırır və alıcı strukturlarının rəhbərlərinin təklifləri əsasında qiymətləri təsdiq edir. Odur ki, bu sahələrdə (aqrokosmik sənaye sahələri, dəmir yolu, neft şirkətləri) qiymətqoyma ilə bilavasitə məşğul olan qiymət şöbələri mühüm rol oynayır. Eyni zamanda müəssisələrin qiymət siyasətinin hazırlanmasına və həyata keçirilməsinə satış, maliyyə və mühasibat xidmətləri əhəmiyyətli təsir edir.
	Qiymət mexanizmi, qiymətqoyma və qiymət siyasəti bazarın ən mürəkkəb və çevik alətidir. Ona görə də iqtisadiyyatda qiymət nəzəriyyəsi xüsusilə geniş aspektdə öyrənilir. Bu  gün iqtisadi ədəbiyyatda qiymətin məsarif nəzəriyyəsi  geniş  yayılmışdır. Onun da baniləri iqtisadi  nəzəriyyəsinin klassikləri sayılan Adam Smit, David Rikkardo, Karl Marks və başqalarıdır. Iqtisadi ədəbiyyatda bu nəzəriyyə çox hallarda əmək dəyər nəzəriyyəsi ilə eyniləşdirilir.  Əmək dəyər nəzəriyyəsinə görə əmtəə istehsalçılarının əməyi əşyalaşmış xarakter daşıyır. Əmtəənin dəyəri onun istehsalfı üçün zəruri olan əməyin miqdarı ilə müəyyən edilir. Əmtəənin dəyəri konkret əmtəənin hazırlanması üçün tələb olunan iş vaxtı ilə ölçülür. Bazar qiyməti istehsalçının məhsul istehsalına sərf etdiyi orta istehsal xərcləri əsasında formalaşır.
	Qiymət nəzəriyyəsi ictimai istehsalın əsas sferasını təşkil etməklə istehsal nəticəsində yaranan məhsulun mübadiləsi və yenidən bölüşdürülməsi prosesində də təzahür edir. Qiymət ilk növbədə dəyərdən asılıdır (məhsul istehsalına sərf edilən məsariflərin  dəyişməsindən).
	Məlumdur ki, istehsal prosesi zamanı əmtəə təklifi formalaşır. Tələb konkret əmtəəyə olan ictimai tələbatdan asılıdır. Qiymətin əmələ gəlməsi müxtəlif əmtəələrə olan ictimai  tələbatın  təzahürü, əmtəə təklifinin mərkəzləşməsi vasitəsilə ictimai istehsalın proporsionallığının təmin edilməsi, əmək məsarifi normativləri əsasında qiymətlərin  kalkulyasiyası ilə bilavasitə əlaqədardır.
	Qiymətin əmələ gəlməsi barədə morjinal nəzəriyyə də geniş yayılmışdır. Bu nəzəriyyənin mahiyyəti qiymətin formalaşmasının digər mühüm faktorunu ön plana çıxarmaqdan ibarətdir. Morjinal nəzəriyyədə bu faktor əlverişlilik, daha doğrusu, faydalılıq və sərfəliliklə bağlıdır. Faydalılıq və əlverişlilik kateqoriyası ilk növbədə əmtəə bazarında istehlakçının konrket olaraq hansı əmtəəyə üstünlük verməsi kimi qiymətləndirilir. Qiymətin əmələ gəlməsinin morjinal konsepsiyasına görə, qiymətin formalaşmasının əsasını əmtəə istehsalına çəkilən əmək məsarifləri deyil, alıcı üçün əlverişlilik həddi təşkil edir. Bu baxımdan əlverişlilik və faydalığın ölçüsü həmin əmtəəyə olan tələbin artması nəticəsində əlavə məhsul buraxılışı ilə müəyyən edilir.
	Bu cür yanaşmada qiymətin əmələ gəlməsinin əsasını məhsul istehsalına əmək məsarifləri  deyil, həmin məhsulun alıcılar (istehlakçılar) üçün əlverişliyi, faydalığı təşkil edir. Məhsulun alıcılar üçün sərfəliliyinin həcmi tələbin artması nəticəsində əlavə məhsul buraxılışı ilə müəyyən edilir.
	Tələb bazarın ən mürəkkəb kateqoriyalarından olub, onun xüsusiyyətləri  bazarın strukturu, rəqabət münasibətlərinin xarakteri, əmtəə təklifi, onun diferensiallaşma dərəcəsi, qiymətin mövcud səviyyəsi, istehlakçıların maliyyə vəziyyəti ilə xarakterizə edilir. Morjinal konsepsiyanın nümayəndələri tələbi xarakterizə edərkən əsas diqqəti iui mühüm faktora-əmtəə təklifinə, istehsalın həcminə (satışa) və qiymətin səviyyəsinə (xərclər) yönəldirlər.
	Yuxarıda  göstərilən konsepsiya qiymətin əmələ gəlməsi ilə bağlı əmək ədyər nəzəriyyəsindəki mövcud təsəvvürlərə uyğun gəlmir. Qiymətin əmələ gəlməsinin  morjinal konsepsiyası cari və perspektiv tələbdən asılı olaraq qiymətin formalaşmasını nəzərdə tutur. Təcrübə göstərir ki, tələbat nəzərə alınmadan müəyyən olunmadan qiymət müəssisəsinin təsərrüfat fəaliyyətində ciddi dəyişikliklərə gətirib çıxarmaqla nəticədə firmanın istehsal etdiyi məhsulun rəqabət qabiliyyətinin aşağı düşməsinə, bazarda tutduğu xüsusi çəkinin azalmasına, maliyyə vəziyyətinin pisləşməsinə səbəb olur.

4. Qiymətin artmasına təsir edən səbəblər. 

Qiymətin artmasını doğuran əsas səbəblərdən biri xərclərin artması ilə əlaqədar olan ümumdünya  inflyasiyasıdır. Xərclərin artmasının məhsuldarlığın yüksəldilməsinə uyğun gəlməməsi, mənfəət normasının aşağı düşməsinə gətirib çıxarır və firmaları qiymətləri daim yüksəltməyə vadar edir. Çox vaxt qiymətlər inflyasiyanın davam edəcəyindən və ya qiymətlər üzərində dövlət nəzarətinin qoyulacağından  hiss edilərək xərclərin artmasının  üstələnməsi üçün yüksəldilir. Firmalar xərclərin artmasından irəli gələn infilyasiyanın mənfəət normasına zərər vuracağından qorxaraq, müştərilər qarşısında qiymət barəsində uzunmüddətli öhdəliklər götürməyə  cürət etmirlər.  Inflyasiya ilə mübarizə apararkən, firmalar qiymətləri bir neçə  üsulla artıra bilərlər.
	Qiymətin artmasına təsir edən səbəblərdən biri də tələbatın artıq olmasıdır. Firma öz  sifarişçilərinin ehtiyaclarını tam ödəməyə qadir olmadıqda, qiymətlərin yüksəldilməsini və malların bölüşdürülməsinin normallaşdırılmasının eyni vaxtda tətbiq edə bilər. Qiymətləri həm güzəştləri ləğv etməklə və həm də bazarı çeşidli əmtəənin nisbətən bahalı variantları ilə doldurmaqla qaldırmaq olar.
	Qiymətlərin differensiallaşdırılmasına, yəni onun dəiyşdirilməsinə qarşı istehlakçıların reaksiyası mühüm əhəmiyyətə malikdir. Qiymətlərin artması və ya aşağı düşməsi müştərilərin, rəqiblərin, şübhəsiz ki, mənafeyinə toxunacaq, dövlət idarələrinin isə marağına səbəb olacaqdır.
	Istehsalçılar qiymətlərin dəyişməsini çox vaxt düzgün əsaslandıra bilmirlər. Onlar qiymətin aşağı düşməsinə təsir edəcək aşağıdakı amilləri nəzərə almalıdırlar:
1)	Əmtəə tezliklə sonrakı modellərlə əvəz olunacaq;
2)	Əmtəənin bazarda pis satılmasına səbəb olan qüsurları var;
3)	Firma çətin maliyyə vəziyyətinə düşdüyündən tezliklə bazardan çıxacaq və gələcəkdə ehtiyat hissələrinin göndərişlərini təmin  etməyəcək;
4)	Qiymətin aşağı düşəcəyi baş verəcək;
5)	Əmtəənin keyfiyyəti aşağı düşə bilər.
Satışı ləngidən qiymət alıcılar tərəfindən müəyyən mənada qiymətləndirilə bilər:
1)	Əmtəə çox vaxt yaxşı satılır və o, əlçatmaz qiymətə qaldırılmadan tezliklə  alınmalıdır;
2)	Əmtəə xüsusi istehlak dəyərinə malikdir;
3)	Satıcı xəsisdir və bazarın tab gətirəcəyi ən yüksək qiyməti tələb edir.
Qiymətlərin differensiallaşmasına və ya dəyişməsinə rəqiblərin reaksiyası mühüm əhəmiyyət kəsb edir. Qiymətləri dəyişdirməyi planlaşdıran firma təkcə alıcıların deyil, həm də rəqiblərin reaksiyası haqqında fikirləşməlidir.  Rəqiblər isə satıcıların sayı az olduğu, onların əmtəələrinin bir-birinə oxşadığı, alıcıların sə yaxşı xəbərdar olduğu hallarda reaksiya verirlər.
Rəqiblərin reaksiyalarını firma əvvəlcədən necə duya bilər? Tutaq ki, qiymətlərin dəyişməsinə həmişə eyni tərzdə cavab verən rəqib var. Bu halda rəqibin qiymətlərdəki hər bir dəyişikliyi özünə qarşı yeni meydan oxuma kimi başa düşür və özünün ani marağından asılı olaraq  cavab reaksiyası verir. Bu hada firma onun əmtəə satışının həcminin artırılması və ya satışın stimullaşdırılması kimi maraqlarını aydınlaşdırmalıdır. Bir neçə rəqib olduqda, firma onların hər birinin mümkün reaksiyasını əvvəlcədən müəyyənləşdirməlidir. Bütün rəqiblər özləri eyni tərzdə, ya da bir-birindən iriliyinə, bazar payı, yaxud siyasi  yönümü  göstəricilərindəki fərqlərə görə müxtəlif tərzdə apara bilərlər. Əgər onlardan bəziləri qiymətlərin dəyişməsinə eyni tərzdə cavab verərlərsə, qalanlarının da bu cür hərəkət edəcəklərini gözləməyə əsas vardır.
Rəqiblər tərəfindən qiymətin dəyişməsinə firmanın reaksiya verməsi böyük əhəmiyyət kəsb edir. Rəqiblərdən hər hansı birinin öz qiymətini dəyişməsinə firma reaksiya verərkən aşağıdakıları düşünür:
1) Rəqib qiymətləri niyə dəyişmişdir – bazarı zəbt etmək, yüklənməmiş istehsal xərclərindən istifadə etmək, yaxud da xərclərin  dəyişdirilməsinin başlanğıcını qoymaq üçün?
2) Rəqib qiymətlərin dəyişdirilməsini müvəqqəti və ya həmişəlik  planlaşdırmışdır?
3) Əgər cavab tədbirləri görülməsə, firmanın bazar payında və gəlirlərində nə baş verəcək? Başqa firmalar cavab tədbirləri  hazırlayırlarmı?
4) Cavab reaksiyalarının hər birinə rəqibin və başqa firmaların münasibəti necə ola bilər?
Bu məsələlərin həll edilməsi üçün firma geniş təhlil işi  aparmalıdır. O, əmtəənin nomenklaturası çərçivəsində bu əmtəənin əhəmiyyəti ilə bağlı olan problemləri öyrənməli, rəqibinin niyyətlərini və ehtiyat mənbələrini, təklif etdiyi qiyməti və əmtəənin əhəmiyyəti nöqteyi-nəzərindən həssaslığını, istehsal həcmindən asılı olaraq xərclərin dinamikasını, firmanın digər imkanlarını təhlil etməlidir.

5. A.Smitin Qiymət və Dəyər nəzəriyyəsi.

A.Smit pulun əhəmiyyətini şərh etdikdən sonra "Qiymət" məfhumunu araşdırır. Smitə görə əmtəələrin iki növ qiyməti vardır: "İstifadə qiyməti" və "mübadilə qiyməti". Bu iki qiymətin eyni şey olmadığını söyləyən Smit yazmışdır: "Ən böyük istifadə qiymətinə sahib olan şeylər, çox hallarda aşağı mübadilə qiymətinə malik olur və əksinə çox böyük mübadilə qiymətinə sahib olan şeylər, çox hallarda ya az istifadə qiymətinə malik olur və ya heç istifadə qiyməti olmur. Heç bir şey sudan daha yararlı deyildir, fəqət su ilə çox nadir hallarda bir şey satın alına bilər, çox nadir hallarda az bir şeylə dəyişdirilə bilər. Bunun əvəzinə almaz, çox məhdud bir istifadə yararına sahib olduğu halda, onunla dəyişdirilə biləcək xeyli sayda əmtəə vardır".
Burada Smit aydın bir nöqtəni diqqətdən qaçırır ki, istifadə qiyməti olmadıqda bir əmtəənin başqa bir əmtəəyə dəyişdirilməsi və ya pul əvəzində satılması mümkün deyil. Smit bu mövzudakı başqa bir səhvi, əmtəənin nisbi məhdudluğunun (və ya bolluğunun) onun qiymətinin təyin olunmasındakı əhəmiyyətini diqqətdən qaçırmasıdır.
Sonra Smit daha çətin mövzunu, qiymətin müəyyənləşdirilməsində əməyin rolu problemini araşdırır. Smitin fikrincə "əmtəələri istehsal edən əmək onların həqiqi qiyməti, pul isə onların nominal qiymətidir". (Smit, "Xalqların sərvəti". I cild, Y fəsil, səh.35, Moskva, 1935).
A.Smit kitabında "əmtəələrin real və nominal qiymətləri və ya onların əmək cinsindən və pul cinsindən qiymətləri" adını daşıyan bölümünə belə başlayır: "hər insan, həyatı üçün lazım olan şeylərə və əyləncəyə nə səviyyədə xərcləyə bilməsinə görə varlı və ya yoxsuldur. Fəqət əmək bölgüsü tamamilə yerləşdikdən sonra, bunların çox azını insan öz əməyi nəticəsində əldə etdikləri vasitəsilə ödəyə bilər. 
Ehtiyac duyduqlarının çoxunu, başqa insanların əməyindən əldə etmək məcburiyyətindədir və fərd bu cür əməkdən nə qədərini satın almağa gücünün çatmasına görə zəngin və ya yoxsul olacaqdır. Bu səbəblə, hər hansı bir əmtəəni istehlak etmək istəməyən, lakin onu başqa əmtəələrlə dəyişdirmək istəyənin sahibinə, onun qiyməti, satın ala biləcəyi və ya əmr edə biləcəyi əmək miqdarına bərabərdir; Dolayısı ilə əmək, bütün əmtəələrin mübadilə edilə bilən qiymətinin həqiqi ölçüsüdür". Bu tərifin müəyyənləşdirdiyi mənaya "qiymətin əmək-əmr nəzəriyyəsi" adı verilir. Bu nəzəriyyəyə görə bir əmtəənin qiyməti onunla dəyişdiriləcək digər əmtəənin bir başa və ya dolayı şəkildə ehtiva etdiyi əmək miqdarı ilə ölçülür. Bu mənada əmək, bir "qiymət" ölçüsü xüsusiyyəti qazanır. A.Smit daha sonrakı izahatında əməyi "qiymətin yaradıcısı" olduğunu da qeyd edir. Bununla yanaşı  Smit "qiymətin real məsrəf nəzəriyyəsi" adlanan ikinci nəzəriyyəni də önə çəkir və göstərir ki, bir əmtəənin qiyməti, istehsalında istifadə olunan zəhmətlə ölçülür və bu səbəbdən əmtəələr mübadilədə əmr etdikləri əməyin qiymətinə sahib olurlar. Deməli iki gün və ya iki saatlıq bir əməklə istehsal olunan bir şeyin, bir günlük və ya bir saatlıq əməklə istehsal olunana görə iki qat artıq qiymətə  sahib olması təbiidir.
Pul olaraq ən uyğun metallar olan qızıl və gümüşün də istehsalı üçün lazım olan əmək miqdarına uyğun mübadilə edilir deyən Smit, belə nəticəyə gəlir ki, əmək yeganə ümumbəşəri və eyni zamanda yeganə etibar edilən qiymət ölçüsüdür.
Smit,  bazarın əmtəə qiymətlərinin, əmtəələrin ehtiva etdiyi əməyin qiymətinə görə müəyyənləşəcəyinə inanmış olduğunu bildirir; və təbii qiymət və bazar qiyməti probleminin şərhinə keçir; Məlumdur ki, hər bir cəmiyyətdə zaman və məkana görə "təbii" qəbul edilən əmək haqqı, mənfəət və rentanın bir orta səviyyəsi mövcuddur. Deməli, hər hansı bir əmtəə: işçinin, torpaq sahibinin və yığım sahibinin payını bu təbii səviyyədən ödəməyə yetəcək bir qiymətdə satıldığı zaman, əmtəə "təbii qiyməti"ndə satılmış olacaqdır. Əlbəttə bu, bütün əmtəələrin təbii qiymətə satılacağı mənasına gəlmir. Çox vaxt bu əmtəəyə olan tələblə o əmtəə təklifi arasındakı əlaqənin dəyişməsi "bazar qiymətinin" "təbii qiymətdən" yuxarı və ya aşağı olması ilə nəticələnir. Lakin belə bir dəyişmə, öz-özünə düzəlmə meyli içərisində olur; çünki təklif, təbii olaraq özünü effektiv tələbə görə müəyyənləşdirməyə meyli içərisindədir. Beləliklə bazar qiyməti artma və ya azalma yolu ilə  yenidən təbii  qiymətə bərabər olur. Bu səbəblə, təbii qiymət bir mərkəzi qiymət xüsusiyyətində olub, bütün əmtəələrin qiymətləri bu qiymətə yaxınlaşma meylindədir. Müxtəlif dəyişmələr bəzən bazar qiymətlərini təbii qiymətdən yuxarı, bəzən də aşağı olmasına səbəb olur. Lakin bazar qiymətlərinin davamlı mərkəzə çatmasına mane olan əngəllərə baxmayaraq bu qiymətlər (yəni bazar qiymətləri) mütəmadi formada təbii qiymətə doğru meyilli olacaqdır.
Beləliklə, A.Smit "uzun dövr təbii qiyməti" qısamüddətli tələb və təklif tarazlaşdırılması nəticəsində hər zaman özünə dönüləcək bir "uzun dövr tarazlıq qiyməti" olaraq qəbul edir.
A.Smit qiymətin müəyyənləşməsində "rəqabətin" oynadığı rol üzərində də dayanmışdır. Smit, həm bazarda çoxlu sayda satıcı olmasının əhəmiyyətini vurğulamış və həm də bazar ilə əlaqədar məlumatların az və ya çox olmasının bazardakı qiymətə təsir edə biləcəyinə işarə  etmişdir. Rəqabət qiymətinin ən aşağı qiymət olmasını söyləyən Smit, inhisar qiymətini isə "hər şərt daxilində istehsalçıdan sızdırıla biləcək ən yüksək qiymət" olmasını göstərmiş və inhisar qiymətinin yuxarı həddinin, sözü gedən əmtəəyə olan tələblə məhdudlaşacağını qeyd etmişdir.
A.Smit qiymət nəzəriyyəsini dəyər nəzəriyyəsi ilə əlaqələndirmişdir.
A.Smitin dəyər nəzəriyyəsi onun iqtisadi təhlilində mərkəzi yer tutur. O, öz iqtisadi nəzəriyyəsini əmək-dəyər nəzəriyyəsi əsasında qurmuşdur, əmək prosesinə dəyərin yaranması prosesi kimi baxmışdır, məhsuldar əməyin bütün növlərinin dəyərin yaranması nöqteyi-nəzərindən əhəmiyyətə malik olmasını qəbul etmişdir. O, dəyərin kəmiyyətini əməyin miqdarı ilə ölçür və əmtəələrin mübadiləsinin ancaq onların istehsalına sərf olunan əməklə tənzimləndiyini göstərirdi. Smit yazırdı ki, hələ ibtidai zamanlarda müxtəlif şeylərin mübadiləsində ölçü rolunu oynayan ancaq əmək olmuşdur. O, əmtəə dəyərinin kəmiyyətinin əməyin miqdarından asılılığını bu cür şərh edir: "İki gün və ya iki saatlıq əməyin məhsulu olan bir şey, bir gün və ya  bir saatlıq əməyin məhsulu olan şeydən iki dəfə çox dəyərə malik olacaqdır. . . hər şeyin həqiqi qiyməti həmin şeyi əldə etmək üçün lazım olan əməyin və ya gücün məsrəfindən ibarətdir".
A.Smit əmtəənin istehlak və mübadilə dəyəri anlayışlarını  müəyyən etmiş və bir-birindən fərqləndirmişdi. Smit yazır: " ... dəyər sözünün iki müxtəlif mənası var: bəzən o hər hansı predmetin faydalılığını göstərir, bəzən isə müəyyən predmetə sahib olmaq üçün onun başqa predmetlə dəyişmə imkanı olması mənasını verir. Birincini istehlak dəyəri, ikincini mübadilə dəyəri adlandırmaq olar. (A.Smit, "Xalqların sərvəti", I cild, IY fəsil, səh.28, Moskva, 1935). O, əməyi, dəyərin yaradıcısı və ölçüsü olduğunu qəbul etməklə yanaşı, dəyərin mübadilə dəyərində, digər əmtəələrlə onun kəmiyyət nisbətində, inkişaf etmiş əmtəə təsərrüfatında isə pulda ifadə olunması qanunauyğunluğunu göstərirdi. Diqqətini mübadilə dəyərində, dəyərin kəmiyyət ölçüsünə verən Smit hesab edir ki, mübadilə dəyəri əmtəənin təbii qiymətidir, əmtəələrin mübadiləsi onlarda maddiləşmiş müxtəlif miqdarda əməyin mübadiləsidir. Ona görə də mübadilə dəyəri əməklə müəyyən olunur. Smit yazır: "Əmək bütün əmtəələrin mübadilə dəyərinin həqiqi ölçüsüdür". (A.Smit "Xalqların sərvəti", I cild, Y fəsil, səh.30). O göstərir ki, dəyərin kəmiyyəti ayrıca əmtəə istehsalçısının əmək məsrəfləri ilə yox, cəmiyyətin mövcud vəziyyətində orta zəruri məsrəflərlə müəyyən olunur. Smit qeyd edir ki, ixtisaslı və mürəkkəb əmək, ixtisassız və sadə əməklə müqayisədə vaxt vahidi ərzində daha çox dəyər yaradır.
Əməyin yalnız qızıl və gümüş istehsalı sahəsində dəyər yaratdığını düşünən U.Pettidən (1623-1687) fərqli olaraq, Smit qeyd edir ki, əmək bütün əmtəə istehsalı sahələrində dəyər yaradır, o, iş vaxtı ilə dəyərin həcmi arasındakı birbaşa əlaqəni aşkar etmiş və göstərmişdir ki, dəyərin yeganə yaradıcısı əməkdir.
A.Smit təsviri metoddan istifadə edərək dəyərin başqa bir nəzəriyyəsini də irəli sürmüşdür. O yazır: "hər əmtəənin dəyəri onun sahibi üçün, bu əmtəə ilə satın alına bilən əməyin miqdarına bərabərdir". Deməli, dəyər əmtəənin müqabilində alınan əməklə ölçülür. Smit yazır: " yeganə ümumi və eləcə də yeganə dəqiq dəyər ölçüsü əməkdir" (A.Smit "Xalqlar sərvəti", I cild, Y fəsil, səh.35, Moskva, 1935).
A.Smit dəyər nəzəriyyəsinə verdiyi bu iki izahatdan başqa bu barədə bəzi digər fikirlər də söyləmişdir. Onun fikrincə, kapitalist təsərrüfatı şəraitində "fəhlələrin materialların dəyərinə əlavə etdikləri dəyərin özü də iki hissəyə bölünür, - biri onların əmək haqqının ödənilməsinə, digəri isə sahibkarın avans etdiyi bütün kapitala görə onun mənfəətinin ödənilməsinə yönəlir". (A.Smit, "Xalqların sərvəti", I cild, YI fəsil, səh.46, Moskva,1935) Bundan əlavə Smit dəyərin üçüncü tərkib hissəsi kimi rentanı nəzərdən keçirir və qeyd edir ki, kapitalizm şəraitində dəyər: əmək haqqı, mənfəət və rentaya bölünür. 
Göründüyü kimi A.Smitin dəyər nəzəriyyəsində ziddiyyətli fikirlər vardır.

             
6. Bazar iqtisadiyyatı şəraitində qiymətlərin əmələ gəlməsi və dövlət tənzimlənməsi.

Qiymət sistemi ən vacib amillərdən biri olub bütövlükdə iqtisadi mexanizmin formalaşmasında və fəaliyyətində xüsusi rol oynayır. Qiymət vasitəsilə istehlakçı ilə istehsalçı, müəssisələrlə dövlət, dövlətlə əhali, müəssisələrlə icarədarlar, müəssisə ilə müəssisə arasındakı iqtisadi münasibətlər formalaşır və inkişaf edir. Qiymət istehsalın öz nəticələrini də qiymətləndirməyin ölçü meyarıdır. Ona görə də qiymət sisteminin düzgün qurulması, onun səviyyəsinin elmi əsaslar üzrə müəyyənləşdirməsi son dərəcə vacib bir məsələdir və bu həmişə iqtisadi siyasətin mərkəzi nöqtələrindən biri olmalıdır.Qiymət sistemi iqtisadi və sosial inkişafa mənfi və müsbət təsirini edə bilər. Bu, qiymət mexanizminin müsbət təsirindən və onun səviyyəsinin elmi cəhətdən əsaslandırılmasından asılıdır.Qiymət elmi əsaslar üzrə qurulmalı və əmtəə dəyərinin pulla ifadəsi kimi sərf olunan ictimai-zəruri əməyin kütləsinə uyğun gəlməlidir. Qiymətin əsasında məhz ictimai-zəruri əmək dayanmalıdır.İctimai-zəruri əməyin kütləsinə uyğun olaraq əmtəələrə qiymət qoyulmalı və o, subyektiv amillərdən kənar olmalıdır. Qiymətqoymanın nəzəri əsasını təşkil edən dəyər qanunun tələbi belədir. Bu qanunun obyektiv tələbinə əməl olunmalıdır. Əks halda, bu qanunun tələbindən kənarlaşma neqativ hallara gətirib çıxarır. Necə ki, uzun müddət bizdə belə olmuş və qiymət sistemi öz məcrasından çıxarılmışdır.
	Bazar münasibətlərinə keçid daha iki anlayışın – “qiymətqoyma” və “qiymətlərin əmələ gəlməsi” anlayışlarının fəqləndirilməsini də zəruri edir. Qiymətqoyma – istehlak bazarında məhsulun keyfiyyətindən, əhalinin sosial müdafiəsi, dövlətin iqtisadi mənafeyindən irəli gələn, istehsalçılar və istehlakçılar üçün əlverişli prinsiplər əsasında qiymətlərin formalaşmasıdır. 
	Bazar münasibətləri şəraitindən əsasən “qiymətin əmələ gəlməsi” anlayışına üstünlük verilir. Bu da qiymətqoyma prosesinin həyata keçirilməsində inzibati amillərin rolunun yüksək olması ilə əlaqədardır. Iqtisadi idarəetmə metodlarına keçid dövründə şübhəsiz ki, “qiymətin əmələ gəlməsi “ prosesi daha üstün mövqeyə malik olmalıdır. Həmin üstünlük “qiymətin əmələ gəlməsi”nin mahiyyətində də öz əksini tapır: qiymətlərin əmələ gəlməsi konkret əmtəələrə metodiki baxımdan qiymətlərin müəyyən edilməsi (hesablanması) prosesidir. Bu proses bilavasitə bazar iqtisadiyyatı ilə əlaqədar olduğundan onun özünə məxsus nəzəri əsasları vardır.Dəyər qanunu, tələb-təklif qanunu və pul tədavülü qanunu bir biri ilə qarşılıqlı fəaliyyətdə və asılılıqda qiymətlərin əmələ gəlməsinin nəzəri əsaslarını təşkil edirlər. Göstərilən iqtisadi qanunların qarşılıqlı fəaliyyəti və asılılıqları ondan ibarətdir ki, dəyər qanunu əmtəə istehsalına sərf olunan ictimai-zəruri xərcləri əks etdirdiyi halda, tələb-təklif qanunu qiymətlərin həmin xərclərdən kənarlaşması hədlərini müəyyən edir. Pul tədavülü qanunu isə iqtisadi ədəbiyyatda tədavül üçün zəruri olan pul kütləsinin miqdarını tənzimləyən qanun kimi məlumdur. Həmin qanuna görə:
                                                      N = QP/V
Burda N – tədavül üçün zəruri olan pul kütləsinin miqdarı;
          Q -  dövr ərzində istehsal edilən məhsul, iş və xidmətlərin həcmi;
	 P -  məhsul, iş və xidmətlərin bir vahidinin qiyməti;
	V -  pulun dövriyyə sürətidir.
	Bazar  münasibətləri şəraitində qiymətin əmələ gəlməsi  mexanizmi qiymətlər və onların dinamikası ilə təzahür edir. Qiymətlərin dinamikası iki mühüm amilin – strateji və taktiki amillərin təsiri altında formalaşır. Strateji amil ondan ibarətdir ki, qiymətlər əmtəənin dəyəri əsasında əmələ gəlir. Qiymətlərin dəyər ətrafında daim tərəddüdləri baş verir.Taktiki amil ondan ibarətdir ki, konkret əmtəələrin qiymətləri bazar konyukturasının təsiri altında formalaşır. Birinci amil uzun müddətli, perspektivli fəaliyyət amili, ikinci amil isə dəyişkən amildir, çünki konyuktura dəyişmələrinin dinamikası çox yüksəkdir. Hər iki amil bazar iqtisadiyyatı şəraitində son  dərəcə mühüm amillərdir və onları daim təkmilləşmiş formada qavramaq və paralel olaraq istifadə etməyi öyrənmək lazımdır.
         Birinci amil müasir texnikaya, texnologiyaya malik olan, əməyin təşkilinin qabaqcıl metotlarından istifadə edən müəssisələr üçün daha əlverişli şərait yaradır. Bu zaman daha aşağı istehsal xərclərinə malik müəssisələr yüksək mənfəət əldə edirlər. İkinci amil isə konyukturadan daha təkmil və tez istifadə etməyi bacaran müəssisələr üçün əlverişli şərait yaradır. Bu halda da çeviklik, istehsalın və istehsal infrasturukturunun mükəmməl hazırlığı, bazarın dərindən öyrənilməsi (marketinq tədqiqi),habelə yüksək peşəkarlıq səviyyəsinə malik kadrların mövcudluğu tələb olunur. Lakin bazarda müvəffəqiyyət və qazanca daha böyük inamı hər iki amildən istifadə etmək imkanına və qabiliyyətinə malik olan müəssisələr əldə edirlər.
	Bazar iqtisadiyyatı hökmranlıq edən inkişaf etmiş ölkələrdə azad sahibkarlıq və azad ticarət prinsipi höküm sürür. Bu prinsipin mahiyyəti ondan ibarətdir ki, hər bir şəxs qanunla qadağan edilməmiş sənət və kommersiya fəaliyyətinin istənilən növü ilə məşğul ola bilər.Bu prinsipdən ölkənin iqtisadi həyatının daha bir mühüm prinsipi doğur - əmtəə və xidmətlərin qiymətlərinin formalaşmasında azadlıq prinsipi. Məlumdur ki, qiymətlərin əmələ gəlməsinin əsasını dəyər qanunu təşkil edir, ancaq bundan başqa onlara daxili və xarici xarakterli müxtəlif amillər təsir göstərir ki, bunlardan biri də qiymətlərin dövlət tənzimlənməsidir. Bazar qiymətlərini formalaşdıran amillər:
1.       Tələb amilləri (Qiymət və qeyri-qiymət amilləri).
2.       Təklif amilləri (Qiymət və qeyri-qiymət amilləri).
3.       İnhisarçılıq (Xalis inhisar qiyməti və İnhisar şəraitində qiymətlər).
4.       Dövlətin iqtisadi siyasəti (Taktiki məqsədlər və Strateji məqsədlər).

	Hazırkı şəraitdə qiymətlərin dövlət tənzimlənməsi ziddiyyəti məsələlərdən biridir. Bir tərəfdən dövlət orqanları daxili sosial vəziyyəti kəskinləşdirən və ölkənin xarici - iqtisadi əlaqələrində mənafeyinə mənfi təsir göstərən inflyasiya proseslərinin inkişafını cilovlamağa çalışırlar, digər tərəfdən isə inhisarların mənafeyinin ifadəçisi kimi onların maraqlarını müdafiə edirlər.Ümumən qiymətlərin dövlət tənzimlənməsi dövlətin qanunvericilik, inzibati və büdcə maliyyə tədbitlərinin köməyi ilə qiymətlərə təsir etmək cəhdidir. Bu yolla dövlət iqtisadi sistemin sabit inkişafına, başqa sözlə, qiymətlər vasitəsilə təkrar istehsalın dövri tərəddüdlərinin nizamlanmasına nail olmağa çalışır.
	Konkret təsərrüfat quruluşundan asılı olaraq qiymətlər tənzimlənməsi mahiyyəti etibarı ilə böhrana qarşı və ya infilyasiyaya qarşı xarakterli ola bilər.
Qiymətlərin əmələ gəlməsi prosesində yaranma sferası və təsir mexanizmi nöqteyi-nəzərdən qiymətlərin tənzimlənməsinin aşağıdakı bir neçə formasını ayırmaq olar:
	əmtəələrin istehsalı və tədavülü sferasında dövlətin birbaşa iştiraklı ilə qiymətlərin tənzimlənməsi;
	əmtəələrin bazarlarının tələb və təklif balanslarına təsir etmək yolu ilə qiymətlərin tənzimlənməsi; 
	antiinhisar qanunvericiliyi ilə tənzimləmə;
	gəlirin tənzimlənməsi siyasəti ilə;
	pul tədavülü sferası vasitəsilə təsərrüfat konyukturasını tənzimlənməsi yolu ilə .
         Dövlətin qiymətin əmələ gəlməsi prosesinə təsiri qiymətlərin  tənzimlənməsinin birbaşa və dolayı metodlarının üzvi əlaqəsi ilə reallaşır. Bu metodların ölkələr və ayrı-ayrı dövlətlər üzrə nisətləri müxtəlifdir.
Qiymətlərin birbaşa tənzimlənməsi başlıca olaraq ictimai istifadə (istehlak)sahələrində (elektronika, nəqliyyat, rabitə, su təchizatı və.s ) tətbiq olunur.Bu sahələrdə qiymət və tariflər adətən inhisarlarla münasibətdə aşağı və ya yüksək mənfəət normaları əsasında müəyyən olunur.
Qiymətlərin dövlət tənzimlənməsi inhisarların marağına və onların dünya bazarına konkret mövqelərinə, ümumən ölkənin təlabatına cavab verə bilən iqtisadiyyatın yüksək inkişaf sürətinin və stuktur irəliləyişlərin stimullaşdırılması üçün tətbiq olunur.
Qiymətlərin tənzimlənməsinin dolayı metodları qiymətlərin özünə deyil, qiymətlərin özünə deyil, qiymətlərin əmələ gəlməsi ilə bağlı olan amillərə təsir dairəsində ortaya çıxır. Buna misal olaraq pul vəsaitlərinin emissiyası  da daxil olmaqla, vergi, kredit və valyuta siyasətinin köməyilə məcmuu tələbin tənzimlənməsini göstərmək olar. Belə tədbirlər nəticəsində bir çox sahələrdə istehlak və məşğulluqla bağlı məsələlər stimullaşdırılır ki, bu da öz növbəsində istehlak malları bazarına və əhalinin tədiyə qabiliyyətli tələbinin həcminə təsir göstərir.
Dövlət tənzimlənməsi təkcə planlı iqtisadiyyat şəraitində deyil, iqtisadiyyatın idarə olunmasının inzibati üsullarından bazar iqtisadiyyatına xas olan iqtisadi keçid dövründə də zəruridir.
İnkişaf etmiş bazar iqtisadiyyatı şəraitində olan ölkələrin təcrübəsi qiymətlərin dövlət tənzimlənməsinin iki üsulunun mövcudluğunu göstərir: iqtisadi və inzibati.
Tənzimləmənin iqtisadi üsulu daha üstündür və dövlət orqanlarının vergi, maliyyə-büdcə, kredit, valyuta, gömük siyasəti vasitəsilə həyata keçirilir. Qiymətlərin dövlət tərəfindən tənzimlənməsi bazar mexanizminin fəaliyyətini pozmur, qiymətin iqtisadi əsaslandırılmasını və onların dünya bazar qiymətləri ilə əlaqəsini saxlayır. 
Dövlət sərbəst buraxılış qiymətlərini və sərbəsy topdansatış qiyməylərini müəyyənləşdirərkən, məhsulun maya dəyəri, əlavə dəyər vergisi, bazarın konyukturası, tələb və təklif, keyfiyyət və məhsulun istehlak xüsusiyyətləri nəzərə alınır. Bu halda mənfəət buraxılış qiyməti (ƏDV nəzərə alınmadan) ilə maya dəyəri arasındakı fərq kimi hesablanır.
           Qiymətlərin iqtisadi üsulla tənzimlənməsi dövlət büdcəsinin mənafeyini ayrı-ayrı əmtəə istehsalçılarının, ən vacibi isə son istehlskçıların, vargi ödəyən adi vətəndaşların mənafeyi ilə üst-üstə düşməsini təmin edən vergi siyasəti vasitəsilə yerinə yetirilir.
	Qiymətlərin əmələ gəlməsinə təsirin dolayı metodları isə adətən konyukturanın dəyişdirilməsinə,maliyyələşdirmə, valyuta və vergi əməliyyatları sahəsindəi vəziyyətin sabitləşməsinə,ümumiikdə isə tələb və təklif arasındakı nisbətin normalaşdırılmasına yönəldilmişdi və makroiqtisadi xarakter daşıyırlar.Həmin metodlara dövlət tədarükü, vergi sistemi, pul tədavülü və kredit sisteminin tənzimlənməsi, dövlət xərclərinin tənzimlənməsi, dövlət əsaslı vəsait qoyuluşu siyasətinin amortizasiya normalarının qoyulması və başqaları aiddir.
	Dolayı metodların köməyi ilə dövlət tələb və təklif arasında tarazlığın əldə edilməsinə və saxlanmasına,bununlada bütün iqtisadiyyat miqyasında qiymətlərin uyğun və tədricən artımına nail olmağa çalışır.
İnkişaf etmiş ölkələrdə dövlət tənzimlənməsinin dolayı metodlarına, dövlət tərfindən torpaq rentasının uçot dərəcələrinin, əmək haqqının (əgər qiymətlərin birbaşa tənzimlənməsi ilə əlaqədar deyilsə), eləcədə qiymətlərin əmələ gəlməsinə təsir göstərən digər amillərin təmzimlənməsinə yönəldilmiş fəaliyyətlərdə aid edilir.
Son illərdə qiymətlərin dolayı yollarla tənzimlənməsi təcrübəsi öz mahiyyətini itirməkdədir.Bu, hər şeydən əvvəl onunla əlaqədardır ki, müasir bazar inhisar tənzimlənməsi ilə yüksık dərcədə bağlıdır və onunla məhdudlaşır.bu vəziyyət inkişaf etmiş ölkələrə də xasdır.
Bir çox hallarda qiyməylərə nəzarətin bir başa metodları ilə dolayı metodları ziddiyyət təşkil etməyərək üzvü əlaqələnirlər: ümumi infilyasiyaya qarşı siyasət və qiymətlərin əmələ gəlmə prosesinə dolayı metodlarla təsirlə bağlı təsirlər bilavastə dövlət tənzimlənməsinin bir başa metodları ilə tamamlanırlar. Dövlət qiymətlərin hərəkət rejiminin müəyyən olunması yolu ilə onların sabit səviyyədə “dondurulmasının” köməyi ilə, müəssisələrin məhsullarının qiymətlər səviyyəsini müəyyən etməklə bağlı qərarlara müdaxilə edir. Beləliklə, kor təbii bazar mexanizmi inhisarlar tərəfindən tənzimləmə ilə birlikdə geniş istehsal üçün normal şəraitin təmin edilməsi ilə bağlı bir başa dövlətin inhisar tənzimlənməsi ilə tamamlanır.
Qiymətlərin dövlət tənzimlənməsi qanunvericilik, inzibati və məhkəmə xarakterli ola bilər. Parlament tərəfindən qiymətlər üzrə qanunarın qəbul edilməsi müəssisələr, eləcədə onlarla dövlət arasındakı münasibətlər üçün hüquqi əsaslar yaradırlar.Bu qanunlar kompleksi mülkü hüququn tərkib hissəsi olan qiymət hüququnu təşkil edir.Səlahiyyətli orqanlar qiymət hüququ əsasında qiymətlərin tənzimlənməsi üzrə inzibati fəaliyyəti həyata keçirirlər. Onların pozulması zamanı günahkarlar məhsuliyyətə cəlb olunurlar.Qiymətlərin tənzimlənməsi üzrə bir başa fəaliyyət nazirliklər və milli bank tərəfindən aparılır.Bir sıra dövlətlərdə tərkibinə tanınmış mütəxəsislər,həmkərlar təşkilatının nümayəndələri, sahibkarlar, fermerlər daxil olan ekspert komisiyaları yaradılır.Bu komisiyalar dövlət idarələrinə və hökümətə qiymət məsələləri üzrə məsləhətlər verir, eləcədə müvafiq qanun layihələri haqqında öz fikirlərini bildirirlər.

7. Bazar tarazılığının təmin olunmasında qiymət amili.

Qiymətəmələgəlmə prosesi müasir dövrdə iqtisadiyyatı keçid mərhələsində olan ölkələrin iqtisadi inkişaflarında başlıca, həlledici rol oynayır. Bazar iqtisadiyyatı sərbəst, iqtisadi cəhətdən əsaslandırılmış qiymətlər formalaşdıran əmtəə istahsalçılarına istinad edir ki, bu da öz növbəsində düzgün qiymət siyasətinin aparılmasını, qiymətlərin formalaşmasında dəqiq strategiya və taktikadan istifadə edilməsini, qiymətin düzgün metodunun seçilməsini zəruri edir.
Dövlətin icraedici və qanunvericilik fəaliyyətində qiymətəmələgəlmə ən vacib və mürəkkəb elementlərdən biri olmaqla, öz daxilində cəmiyyətin inkişafının əsas siyasi, iqtisadi və sosial problemlərini cəmləşdirir. Bazar münasibətlərinin formalaşmasındakı nailiyyətlər qiymətdən, daha dəqiq desək, qiymətin yeni mexanizmindən və onun dövlət tərəfindən tənzimlənməsi məsələlərindən asılıdır. İnkişaf etmiş bazar iqtisadiyyatı yaratmaq qiymətin idarəedilməsi mexanizmi olmadan mümkün deyildir.
Bazar iqtisadiyyatı şəraitində qiymətin fəaliyyət dairəsi çox genişdir. Qiymət  iqtisadi idarəetmə vasitəsi olmaqla maliyyə, kredit, gömrük, xarici ticarət və vergi siyasəti, əməyin ödənişi sistemi və gəlirlərin bölüşdürülməsi, əhalinin sosial müdafiəsi və s. məsələlərin həlləri sahəsində səmərəli fəaliyyət göstərir. Bundan başqa, qiymətəmələgəlmə sistemi bir çox məsələləri, o cümlədən elmi-texniki tərəqqinin sürətləndirilməsini stimullaşdırır.
Qiymət səviyyəsinin düzgün seçilməsi üçün bəzi tələblər yerinə yetirilməlidir ki, bunlardan biri də insanların tələblərinin nəzərə alınmasıdır. Eyni zamanda, gərək qiymət əhalinin rifahının yüksəldilməsi üçün şərait yaratsın.
Bazar iqtisadiyyatı şəraitində qiymətin fəaliyyət dairəsi çox genişdir. Qiymət  iqtisadi idarəetmə vasitəsi olmaqla maliyyə, kredit, gömrük, xarici ticarət və vergi siyasəti, əməyin ödənişi sistemi və gəlirlərin bölüşdürülməsi, əhalinin sosial müdafiəsi və s. məsələlərin həlləri sahəsində səmərəli fəaliyyət göstərir. Bundan başqa, qiymətəmələgəlmə sistemi bir çox məsələləri, o cümlədən elmi-texniki tərəqqinin sürətləndirilməsini stimullaşdırır.
Qiymət səviyyəsinin düzgün seçilməsi üçün bəzi tələblər yerinə yetirilməlidir ki, bunlardan biri də insanların tələblərinin nəzərə alınmasıdır. Eyni zamanda, gərək qiymət əhalinin rifahının yüksəldilməsi üçün şərait yaratsın.
Qymətlərin formalaşması bazar şəraitində çoxlu sayda amillərdən asılıdır. Ona görə də, məhsulun qiymətini müəyyən etməklə onu satışa göndərməzdən əvvəl bu cür amillərin təsir dərəcəsi aşkarlanmalıdır. Birbaşa və ya əlavə təsir gücünə malik olan amillərin qiymətəmələgəlmədə nəzərə alınmaması müəssisənin maliyyə məsələlərində çox ciddi çətinliklər yaradır.
Bütün bunları ümumiləşdirərək qeyd etmək olar ki, qiymət ayrı-ayrı sahibkarlıq fəaliyyətilə, eləcə də dövlət bazar mexanizmi ilə bütövləşir. O, bazar iqtisadiyyatı şəraitində sahibkarlıq fəaliyyətinin bütün sahələrinə, yəni həm daxili bazara, həm də xarici iqtisadi fəaliyyətə aiddir.
İqtisadi kateqoriya olan qiymət istehsalçı ilə istehlakçı, müəssisələrlə dövlət, dövlətlə əhali, müəssisələrlə icarədarlar, həmçinin müəssisə ilə müəssisə arasında iqtisadi münasibətlərin formalaşmasında və inkişaf etdirilməsində həlledici rol oynayır. O, istehsala, bölgüyə, mübadiləyə və istehlaka bilavasitə təsir göstərir.
Bazar iqtisadiyyatında qiymət istehsalın nəticələrini dəyərləndirmək üçün ölçü meyarıdır.  Bütün bu nəzəri faktlar qiymət haqqında qəbul olunmuş iqtisadi nəzəri müddəalardır.
Qiymət sistemi müəssisənin iqtisadi və sosial mövqeyinə həm mənfi,həm də müsbət təsir göstərə bilər. Bu, qiymət mexanizminin düzgün təhlilindən və onun səviyyəsinin elmi cəhətdən əsaslandırılmasından asılıdır. Əgər qiymət amili düzgün təhlil edilməzsə, bu müəssisənin fəaliyyətinə çox yaxın bir zamanda öz təsirini göstərəcək.
İlk növbədə qiymətin iqtisadi mahiyyəti onun yerinə yetirdiyi funksiyalarda təzahür edir. Əmtəə dəyərinin pulla ifadəsi olan qiymətin funksiyaları obyektiv iqtisadi qanunların fəaliyyətindən əhəmiyyətli dərəcədə asılıdır. O, bu əhəmiyyətliliyinə görə də təsərrüfat həyatında çox mühüm rol oynayır.
Qiymətin köməyilə yaradılan məhsul istehsalçı və istehlakçılar cəmiyyətinin ayrı-ayrı təbəqələri arasında bölüşdürülür. Bu funksiya dövlət tərəfindən tənzimlənən qiymətlər vasitəsilə daha qabarıq təzahür edir.
Cəmiyyətin həyat fəaliyyəti zamanı hər bir əmtəə digər əmtəələrlə dəyişdirilir, mübadilə olunur.Pul isə ən müxtəlif əmtəələrin mübadilə vasitəsi kimi çıxış edir. Bu halda qiymət digər əmtəələrdən istifadə hüququna malik olmaq üçün lazım olan pulun miqdarını ifadə edir.











                         NƏTİCƏ
Bu referat işini yazmaqda məqsədim ondan ibarətdir ki, mən müəssisə və firmalarda qiymətin əmələ gəlməsi, formalaşması, qiymət strategiyaları haqqında sıx araşdırma aparıb, onun mahiyyətinin dərk etmək istəyirəm. Eyni zamanda dövlətin qiymət siyasəti haqqında araşdırma aparmaq istəyirəm.
	Beləliklə, qiymət, qiymətin əmələ gəlməsi və qiymət siyasəti bazar iqtisadiyyatının ən mühüm elementlərindən sayılır.
	Qiymət iqtisadi kateqoriya olub hər şeydən əvvəl satıcının satmaq istədiyi, alıcının isə almaq istədiyi əmtəələrin dəyərini özündə əks etdirir. Demıli qiymət əmtəənin pul ifadəsində dəyərini formalaşdırır. Buradan isə belə çıxır ki, bir əmtəə vahidi digər əmtəə vahidi ilə mübadilə olunursa , onda son nəticədə əmtəənin dəyəri meydana gəlməlidir.Qiymətin əmələ gəlməsi - əmtəə və xidmətlərin formalaşması prosesidir. İqtisadi praktikada hər bir müəssisə, firma, şirkət və digər təsərrüfat subyekti qiymətqoyma ilə bağlı problemə şərait və əlverişlili baxımından özünə məxsus tərzdə yanaşır.
	Qiymət mexanizmi, qiymətqoyma və qiymət siyasəti bazarın ən mürəkkəb və çevik alətidir. Ona görədə iqtisadiyyatda qiymət nəzəriyyəsi xususi ilə geniş aspektdə öyrənilir.Bu gün iqtisadi ədəbiyyatlarda qiymətin məsarif nəzəriyyəsi geniş yayılmışdır. Onun da baniləri iqtisadi nəzəriyyəsinin baniləri sayılan Adam Smit, David Rikardo, Karl Marks və başqalarıdır.
	Qiymətin iqtisadi mahiyyəti ilk növbədə onun yerinə yetirdiyi funksiyalar vasitəsi ilə təzahür edir.Qiymətin funksiyaları obyektiv iqtisadi kateqoryalara xas olan ümumi xususiyyətlərin məcmusu kimi xarakterizə olunur.İqtisadi ədəbiyyatlarda qiymətin altı başlıca funksiyası geniş yayılmışdır: uçot, bölüşdürücü, stimullaşdırıcı, balanslaşdırıcı,infarmasion və istehsalın səmərəli yerləşdirilməsi.

